
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ





সেই






মন ওরে বোঝ, কবি তো নোস্? কবির ঘরে বাস করা,

কবির ঘরের ছবির পরে ভুল্লিরে মন নাশকরা।

ঝুল্লি রে মন নেশার দোলায় মেশার ভেলায় রে,

দুলকি চালের ছন্দে সে কার মন্দ ভোলায় রে।

মন ওরে মন বারিদ বরণ ছবির মানুষ চেন,

সন্ধ্যা সকাল নন্দদুলাল গন্ধ বুলায় কেন?

দায় কোথা তোর কবি তো মোর যজ্ঞসেনার জাত,

উদয় পথে ঝরবে মাণিক সকাল দুপুর রাত।

যায় যাবে যাক মনের সে ভাত বানের জলে ভেসে,

সন্ধ্যা সকাল থাকবি মাতাল জাতার কলেও হেসে।

মন ওরে শোন্ আজগুবী কোন যাদুকরের ন্যায়,

ধনকুবেরের বাজি ভোরের ভেল্কি লেগে যায়।

শোন্ নারে তুই হাজার তারার মাঝের মণির হাসি,

গোন্ নারে আজ মজার রাজার সাঁঝের বাতির রাশি।

দায় কিছু নেই মন ওরে “সেই” সেই তো সবের মালিক,

যায় যাবে “সেই” মধ্যেতে তুই বাঁচবি খানিক খানিক।

ভয় কিরে তোরে আগু পাছু হোক্ না যতই উঁচু নীচু,

জয় করে যে আসবে কাছে ভাবনা করুক সেই যা' কিছু॥

